
GOUVÈNÈ CUOMO ANONSE GEN 10 MILYON DOLA KI DISPONIB POU LAJI 
SÈVIS TRETMAN AKOUTIMANS YO  

 
Finansman an pral ede ajoute jiska 40 nouvo plas nan etablisman  

nan Eta New York  
 
  
Jodi a, Gouvènè Andrew M. Cuomo te anonse gen jiska 10 milyon dola fon pou depans 
kapital ki disponib pou laji sèvis tretman akoutimans yo. Finansman an pral kore 
ajoutman jiska 40 nouvo plas nan etablisman pou sevraj ak estabilizasyon oswa pou 
tretman toupatou nan eta a. Se Biwo pou Sèvis Alkolis ak Toksikomani Eta New York la 
(New York State Office of Alcoholism and Substance Abuse Services, NYS OASAS) k 
ap administre finansman an, epi yo pral distribye li pase pa yon pwosesis Apèl Demann 
(Request for application, RFA).  
 
“Akoutimans se yon fleyo nan sosyete nou an ki devaste kominote ak fanmi toupatou 
nan eta a”, Gouvènè Cuomo te deklare. “Sèvis elaji sa yo demontre angajman 
kontinyèl nou nan ankadre tout Nouyòkè k ap chèche pran chimen dezentoksikasyon 
epi yo kontinye efò nou yo k ap mennen nan nasyon an pou mete yon fen nan epidemi 
sa a yon fwa pou tout.”  
  
“N ap pran mezi konsekan ak agresif pou atake kriz toksikomani an san 
detou”, Gouvènè Adjwen Kathy Hochul, Ko-prezidan Gwoup Travay Sou Abi 
Ewovyin ak Opyoyid (Heroin and Opioid Abuse Task Force) nan Eta a, te 
deklare. “Gwo envestisman sa a pou laji sèvis pou akoutimans yo nan tout eta a pral 
ede garanti moun ki gen pwoblèm akoutimans yo kapab jwenn tretman ak ankadreman 
pou sove lavi yo. New York ap trase chimen dezentoksikasyon pou yon bann moun ki 
nan bezwen, epi konsa garanti yo viv yon lavi ak plis sante ak mwens danje.”  
 
Pwogram sèvis estabilizasyon ak sevraj adiksyon sou siveyans medikal la yo ofri 
evalyasyon medikal, enfòmasyon sou sipò pou rekiperasyon, trètman familyal, ak sèvis 
klinik, ak medikaman pou jere sentòm sevraj yo. Pwogram sa yo se yon sèvis akoutèm 
ki fèt pou prepare moun yo epi voye yo nan tretman alontèm.  
 
Pwogram sèvis nan etablisman yo ofri tretman estriktire ak sèvis dezentoksikasyon pou 
moun ki soufri akoutimans. Pami sèvis yo kapab gen konsèy sikolojik, fòmasyon, ak 
pwogram rekreyatif. Etablisman sa yo ap kore efò New York ap fè yo pou ofri yon 
sekans swen nan etablisman konplè pou moun ki soufri akoutimans gras a 
enkòporasyon twa eleman esansyèl yo nan tretman: estabilizasyon, reyadaptasyon, ak 
reyentegrasyon.  
 



 

 

Se founisè ki nan zòn kote sèvis sa yo pa disponib kounye a k ap gen priyorite pou 
finansman nan kad apèl demann sa a. Sèten kandida dwe kreye epi soutni yon 
minimòm 16 plas nan etablisman jiska yon maksimòm 40 plas. Finansman an disponib 
pou nouvo plas nan etablisman sèlman, pa pou konvèsyon pwogram ki deja ap 
fonksyone. Ou ka wè apèl demann nan isit la. Dènye delè pou repons yo se 19 Fevriye.  
 
Komisè Biwo pou Sèvis Alkolis ak Toksikomani an, Arlene González-Sánchez te 
deklare, “Plas nan etablisman sa yo pral ofri swen ki sove lavi, epi fè yon iferans nan 
lavi moun toupatou nan New York k ap chèche èd pou akoutimans yo a. Gras a 
finansman sa a, n ap pote sèvis enpòtan nan plis kote nan Eta New York, epi voye plis 
moun resevwa tretman yo bezwen an”.  
  
Depi lè li pran pouvwa, Gouvènè Cuomo te mete sou pye yon apwòch plizyè branch 
agresif pou rezoud flewo opioid la, epi li te kreye yon kontinyòm swen kont depandans 
ak prevansyon total, tretman ansanm ak sèvis rekiperasyon. Pou konbat epidemi sa a, 
Gouvènè a te travay pou elaji aksè a sèvis travisyonèl yo, ki gen ladan pwogram sèvis 
kriz yo, pasyan ki entène yo, pasan a domisil yo, ak pwogram tretman rezidansyèl yo, 
menm jan ak sèvis tretman ki asiste ak medikaman, ak tretman mobil ak sèvis transpò 
yo.  
 
An 2016, Gwoup Travay pou Ewoyin (Heroin Task Force) ke Gouvènè Cuomo te mete 
sou pye a yo te rekòmande nouvèl sèvis ki pa tradisyonèl yo, ki gen ladan sant 
rekiperasyon yo, lojman club pou jèn yo, sèvis konpayon ki elaji yo, ak sant aksè ki 
ouvri 24 sou 24, 7 jou sou 7 yo, ki ap bay evalyasyon ak referans imedya a swen. Yo te 
etabli depi lè sa a sèvis sa yo nan divès kominote alantou eta a, epi yo te ede moun ki 
nan bezwen yo aksede a swen pi pre kote yo ap viv la.  
 
Gouvènè a te pwopoze refòm lejislatif ak reglemantè pou pèmèt moun jwenn tretman pi 
rapid lè yo elimine divès restriksyon sou asirans yo, ansanm ak pwojè lwa pou redwi 
dire pifò preskripsyon pou opyoyid yo soti 30 jou pou vin 7 jou, ak pwojè lwa pou 
ogmante opòtinite fòmasyon ak edikasyon pou moun ki gen otorizasyon pou preskri 
medikaman yo. Gouvènè Cuomo te pran mezi tou pou konbat sèvis koutye ilegal 
pasyan yo ak sèvis tretman pou adiksyon ki twonpè yo.  
 
Gouvènè a te travay tou pou ogmante fòmasyon ak disponibilite naloksòn, sa ki ap 
lakòz plis pase 300,000 moun nan Eta New York ki ap jwenn fòmasyon epi ki ekipe ak 
medikaman ranvèsman dozaj eksesif opyoyid. Atravè aksyon Gouvènè Cuomo yo, 
famasi yo ki toupatou nan Eta New York yo kounye a kapab bay naloksòn san yon 
preskripsyon.  
 
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta, ‘HOPEline’ 24 èdtan, 7 jou pa semèn nan 
1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369). 
 
Ou ka jwenn trètman pou adiksyon ki disponib ki genyen ladan yo swen pou 
kriz/dezentoksikasyon, swen malad ki etène yo, rezidans kominotè yo, oswa swen 
konsiltasyon ekstèn, lè w itilize Panèl Disponibilite Trètman OASAS Eta New York la 
(New York State OASAS Treatment Availability Dashboard) nan 

https://oasas.ny.gov/procurements/index.cfm


 

 

FindAddictionTreatment.ny.gov oswa atravè sitwèb NYS OASAS la. Vizite 
CombatAddiction.ny.gov pou aprann plis sou siy avètisman adiksyon, revize 
enfòmasyon sou fason pou jwenn èd, epi jwenn aksè ak resous sou fason pou fasilite 
konvèsasyon ak pwòch yo ak kominote yo konsènan adiksyon. Pou w jwenn zouti pou 
itilize pou ka pale avèk yon jèn moun sou prevansyon itilizasyon alkòl oswa itilizasyon 
dwòg, vizite sitwèb Talk2Prevent Eta. 

